
JARDUNALDIEN ETA LABURTUTAKO HITZALDIEN AURKIBIDEA 

• 1. Jardunaldia: Kontzeptuak eta Oinarri Teorikoak 

o Txikitzerakoan, hazi: zahartzaroaren kontzeptuaren ibilbide historikoa (Joxe 
Arregi – Teologian doktorea) 

o Aniztasuna eta Bizikidetza (Dolores Majón – Psikologian doktorea) 

o Belaunaldien arteko harremanak (Nerea Melgosa, Eusko Jaurlaritzako Ongizate, 
Gazteria eta Erronka Demografikoko sailburua) 

• 2. Jardunaldia: Bizitza Betearen ikuspegitik esperientziak 

o Testuingururatzea (Xabier Garagorri – Filosofian doktorea) 

o Debagoiena: belaunaldien arteko proiektua (Margari Gorrotxategi –Sasoibide–, 
Xabin Arriola eta Olatz Martínez – Arizmendi Ikastola) 

o BIBE-Lezo: Longevitate berria eta Bizitza Betea (Adriana Martínez – APTES 
Teknologia Soziala) 

o ALTXOR: Orientazio esperientzia pilotua (Bea Gázquez – 3D Social Movement) 

• 3. Jardunaldia: Erakunde-proiektuak eta kontraste-tailerra 

o Adinekoekiko Euskal Estrategia 2026–2029 (Marian Olabarrieta, Eusko 
Jaurlaritzako Bizitza Beteari Laguntzeko zuzendaria) 

o Kontraste-tailerraren memoria eta Bizitza Betearen esparruan egindako 
ekarpenen integrazioa 

1. Jardunaldia: Kontzeptuak eta Oinarri Teorikoak 

1. «Haziz, gutxituz» Joxe Arregi – Teologian doktorea- 

Joxe Arregik ikuspegi historiko eta filosofiko sakona eskaini zuen zahartzaroaren kontzeptuak 
kultura eta mendeetan zehar izan duen bilakaeraren inguruan. 

• Ekialdeko pentsamendua: Azaldu zuen nola Konfuziok (K.a. V. mendea, Txina) zahartzaroa 
etikaren, hezkuntzaren eta gobernu onaren ardatz gisa ulertzen zuen, gurasoekiko begirunea eta 
adinekoenganako errespetua nabarmenduz. Bestalde, Lao Tsek zahartzaroa norberaren egoa 
husteari, barne-bakeari eta unibertsoaren ordenari lotu zion. 

• Tradizio hindua eta budista: Hinduismoan bizitza lau etapatan banatzen da. 75 urtetik aurrera 
pertsona sannyasa bihurtzen da; hau da, funtsezkoari eta askapen espiritualari eskaintzen zaio. 
Budismoan, Budak desioaren gainditzea eta askapena proposatzen ditu bizitzaren bide nagusi 
gisa. 

• Greziar eta erromatar filosofia: Sokratesentzat zahartzaroa bakearen eta grinak gainditzearen 
garaia zen. Platonek defendatzen zuen jakintsuek gobernatutako gerontokrazia, non filosofo 
zaharrenek polisaren gidaritza izango zuten. Aristotelesek adinekoen zuhurtzia eta sen ona 
azpimarratu zituen, nahiz eta adierazi zuen gehiago bizi direla oroitzapenetik itxaropenetik 
baino. Zizeronek zahartzaroaren aldeko gorazarrea egin zuen, kalitatez bizitzeko aukera gisa; 
Senekak, berriz, adierazi zuen bizitzaren etapa honetan gozoa dela desioei uko egitea. 

• Garai garaikidea: Schopenhauerrek iraganarekiko atxikimendurik gabe bizitzera gonbidatu 
zuen. Era berean, Simone de Beauvoirrek 1970ean zahartzaroaren azterketa irauli zuen, lehen 
aldiz generoaren, gizartearen, politikaren eta kulturaren ikuspegia txertatuz. 

• Ikuspegi biblikoa: Amaitzeko, Itun Zaharreko pasarteak aipatu zituen, non zahartzaroa 
jakinduriaren eta bizitza luzearen sinbolo den. Itun Berrian, berriz, gorputzaren ahultzea eta 
barneko izatearen sendotzea kontrajartzen dira; Simeon zaharraren irudiak orainean betierekoa 
antzemateko gaitasuna adierazten du. 

Textu osoa -gaztelaniaz-, Helduak Adi!ren webgunean. 

2. «Aniztasuna eta Bizikidetza». Dolores Majón – Psikologian doktorea 

Dolores Majónek gaur egungo errealitate demografikoa aztertu zuen, bereziki erretiroaren 
atarian dagoen baby boom belaunaldian arreta jarriz. 

• Datu demografikoak (Euskadi). 2024an Euskadiko biztanleen %25,4k 65 urte edo gehiago ditu, 
eta 2037rako portzentaje hori %26,7ra igoko dela aurreikusten da. 

• Taldearen heterogeneotasuna: Baby boom belaunaldia oso anitza dela azpimarratu zuen, bai 
belaunaldi barruan bai belaunaldien artean. Aniztasun hori errenta-mailan, identitateetan, 
generoan, bizi-ibilbideetan, bizikidetza-ereduetan eta autonomia-mailan islatzen da. 

• Estereotipoen aurkako borroka: Kolektibo honek estigmatizatzen duten irudiak baztertzen ditu 
eta autoedadismoaren inguruko hausnarketa sakona sustatzen du. Bere esanetan, gizartea ezin 
da adinaren arabera soilik antolatu. 

• Hiru aniztasun nagusiak adinekoen artean: Bereziki nabarmendu zituen, sexu-aniztasuna, 
kolektiboaren barruko desgaitasun-aniztasuna eta zahartzearen testuinguruko immigrazioa. 
Azken horri dagokionez, gogorarazi zuen Euskadin biztanleriaren %14,1 immigrantea dela, eta 
fenomeno horrek etorkizun hurbileko zahartzaroa baldintzatuko duela. Ondorio gisa adierazi 
zuen belaunaldien arteko koalizioa dela etorkizunerako giltza nagusia. 

Aurkezpen dokumentua -gaztelaniaz- Helduak Adi!ren webgunean. 

https://www.helduakadi.eus/es/crecer-decreciendo-recorrido-historico-del-concepto-de-vejez/
https://www.helduakadi.eus/es/diversidad-y-convivencia/

3. «Belaunaldien artekotasuna». Nerea Melgosa – Eusko Jaurlaritzako Ongizate, Gazteria eta 
Erronka Demografikoko sailburua 

Nerea Melgosak pertsonaren garapena bizi-ziklo osoan zehar aztertu zuen eta politika publiko 
egituratuen beharra azpimarratu zuen. 

• Bizitza Betearen kontzeptua: Bizitza Betearen esanahia honela definitu zuen: zentzuz, 
duintasunez, harremanez eta komunitatean bizitzea. Bere ustez, belaunaldien arteko elkartasuna 
ezinbesteko baldintza da hori lortzeko. «Ez gara bakarrik bizi.» 

• Gizarte-diagnostikoa eta tentsio nagusiak: Gaur egungo gizarte-loturak ahultzen dituzten 
hainbat faktore aipatu zituen:  etxebizitza eskuratzeko zailtasunak soldata eskasak; familia-
ereduen aldaketa; zaintzen krisia; jaiotza-tasa baxua; digitalizazioa; klima-aldaketa; nahi gabeko 
bakardadea; gazteen emantzipazioaren atzerapena. 

• Harreman informaletatik politika publikora Euskadin adinekoen %72 beste adin-talde 
batzuekin modu naturalean harremanetan bizi bada ere, Melgosaren iritziz ezin da hori 
borondate indibidualen esku utzi. Horregatik, egiturak, aurrekontuak eta politika publiko 
iraunkorrak izango dituen eredu formal bat sortzea eskatu zuen. Bere hitzetan, «herri-auzia» da. 

• .Proposamenak eta tresnak. Zubiak proiektua aipatu zuen, eta euskal tradizio komunitarioaren 
balio onenak berreskuratzea proposatu zuen auzolanaren bidez. Era berean, auzoak, 
ekipamenduak eta parte-hartzerako espazioak egokitu behar direla defendatu zuen, baita 
ikastetxeak komunitatearekin lotzea ere. 

• Eusko Jaurlaritzaren norabidea. Amaitzeko, indibidualismoa gainditu eta ikuspegi kolektiboan 
sakontzeko deia egin zuen. Gobernuaren estrategiak entzute handiagoa, zubi gehiago, bizikidetza 
sendoagoa eta inertzien berrikuspena izan behar ditu oinarri, inor atzean gera ez dadin. «Ez gara  

Aurkezpen dokumentu osoa gaztelaniaz Helduak Adi!ren webgunean. 

  

https://www.helduakadi.eus/es/intergeneracionalidad/

2. Jardunaldia: Bizitza Betearen ikuspegitik esperientziak 

Bizitza Betearen oinarriak eta kontzeptua. Xabier Garagorri – Filosofian doktorea 

Bizitza Betea ikuspegia (Helduak Adi!-k sustatua) Europako zahartze aktibo eta osasungarriaren 
eredu ofiziala osatzera dator; izan ere, orain arte bigarren mailan geratu diren dimentsioak 
txertatzen ditu, besteak beste, ezagutza eta bizitzari zentzua emateko beharra. 

Gabezietan arreta jartzea baino gehiago, pertsonen gaitasunak eta baliabideak garatzea 
lehenesten du, ikuspegi proaktibo batetik, guztiz autonomoak diren adineko pertsonen %80ari 
arreta berezia eskainiz. 

XIX. mendeko eredu lineal klasikoaren aldean —25 urte ikasten, 40 lanean eta gainerakoa 
atseden hartzen—, gaur egungo bizi-luzetasunak, baby boom belaunaldiaren erretiroarekin eta 
jubilazioaren ondoren 20 edo 30 urte baino gehiagoko bizi-itxaropen aktiboarekin batera, bizi-
ibilbide malgu, dinamiko eta elkarlotu bat eskatzen du. 

Ereduaren arabera, Bizitza Betea oinarrizko behar unibertsalak modu orekatuan asetzetik 
eraikitzen da. Behar horiek pertsona bakoitzaren egoeraren arabera (generoa, kultura, historia 
pertsonala...) modu desberdinean asetzen dira. 

I. Esperientzia. «Belaunaldien artean Bizitza Betea» (Leintz Bailara). Xabin Arriola, Margari 
Gorrotxategi eta Olatz Martínez -Arizmendi Ikastola- 

• Eragile nagusiak: Proiektuaren ardatza honako erakundeen arteko aliantza da Arizmendi 
Ikastola (Lanbide Heziketa), BiziPoz kooperatiba eta Helduak Adi! elkartea 

• Helburu nagusia: 16 eta 20 urte bitarteko ikasleen eta 55 urtetik gorako pertsonen 
artean parez pareko harreman zuzena eraikitzea, ikaskuntza eta zerbitzua (Learning-
Service) uztartzen dituzten metodologien bidez. Ikasleek beren gaitasun teknikoak eta 
zeharkako konpetentziak sendotzen dituzte, aldi berean adinekoen beharrei erantzunez. 

• Garapen praktikoa: 2023 eta 2025 artean bailaran egindako elkarte-mapaketaren 
ondoren, ikasleek prestakuntza-eskaintza xume baina askotarikoa diseinatu zuten: 

o Osasun arloa: Heimlich maniobra, bihotz-biriketako bizkortzea (BBB), konorte-
galerak, elikadura osasungarria 

o Kirol arloa: Indar-entrenamendua, egokitutako zumba, erorketarik ez programa, 
KStretch (zurezko ohatiletan luzaketak egiteko metodologia). 

o Informatika arloa: 3D inprimaketa, informatikako ikasleek emandako 
prestakuntza digitala 

• Emaitzak: Esperientziak erakutsi zuen ikasteko modurik onena irakastea dela. Ikaskuntza 
teknikoaz harago, proiektuak adinari lotutako estereotipo ugari hautsi zituen eta lotura 
afektibo sendoak nahiz hurbileko harremanak sortu zituen. Gaur egun, ekimena 
Arizmendi Ikastolako curriculumaren parte da. 

 

II. Esperientzia. «BIBE – Bizitza Berria eta Betea» (Lezo) Adriana Martínez – APTES 

• Eragile nagusiak: Proiektua Aubixa Fundazioak gidatu zuen, honako erakundeekin 
elkarlanean: APTES (Gizarte Teknologia Sustatzeko Elkartea), Helduak Adi!, ADINBERRI, 
Lezoko Udala. Garapena: 2024ko otsaila – 2025eko ekaina bitartean. 

• Metodologia: Diseinu-prozesua Diamante Bikoitzaren metodologian oinarritu zen: 
ikerketa zabaltzeko fasea; ondoren, diseinuan bateratzeko fasea. 

o • Azterketa kualitatiboa eta kuantitatiboa: Foku-taldeak antolatu ziren 
erretiroarekiko bizi-unearen arabera (erretiroaren atarian; erretiro berrian; bost 
urte baino gehiago erretiratuta). Horrez gain, inkesta zabalak egin ziren. 

o • Kodiseinu fasea: Bederatzi hilabetez parte-hartze dinamikak garatu ziren 
BIBEToki izeneko espazio fisikoan. 

• Komunitate-konektatzailearen figura: Ane Arteche izan zen arrakastaren giltzarrietako 
bat. Bere lana batez ere honakoa izan zen: komunitatera irtetea; bertan presentzia 
izatea; lehendik zeuden sare sozialekin konfiantzazko harremanak ehuntzea. Besteak 
beste: Aiton-Amonen Borda, Gaxuxa, Cáritas. Komunikazioa eguneroko tresna errazetan 
oinarritu zen, bereziki WhatsApp aplikazioan. 

• Emaitzak: 61 lagunek hartu zuten parte; gehienak emakumeak izan ziren. Hasierako 
ikerketan identifikatutako zazpi ardatzetatik (familia; zaintzak; osasuna; harremanak eta 
bakardadea; zaletasunak eta proiektuak; garapen pertsonala; ongizate komuna) pisurik 
handiena harreman pertsonalek eta komunitarioek hartu zuten. Lau ekimen pilotu 
diseinatu eta probatu ziren. 

• Ondarea: Lezoko Udalak proiektuari jarraipena eman dio “BIBEerlazioak” izenarekin. 
Programa berriak bereziki hauek lantzen ditu: nahi gabeko bakardadearen prebentzioa 
eta lotura afektiboen sendotzea. 

 

III. Esperientzia. «Altxor» Bilbo, Donostia eta Vitoria-Gasteiz. Bea Gázquez – 3D Social 
Movement 

• Eragile nagusiak: Esperientzia pilotua Eusko Jaurlaritzako Ongizate, Gazteria eta Erronka 
Demografikoko Sailak sustatu zuen, Next Generation funtsen laguntzarekin. Proiektua 
honako UTEak garatu zuen: Urbegi (ekosistema digitala) eta 3D Social Movement 
(zuzendaritza eta aurrez aurreko arreta) 

• Leihatila Bakarraren eredua. Zerbitzua hiru ardatzen inguruan egituratu zen: zahartzeari 
buruzko informazio integratua; bizi-proiektuetarako orientazio pertsonalizatua; ekimen 
komunitarioen sustapena. Ez ditu mendekotasun-espedienteak izapidetzen; horien 
kasuan oinarrizko gizarte-zerbitzuetara bideratzen du. Bere eginkizuna batez ere 60 eta 
80 urte bitarteko pertsona autonomoen artean prebentzio-lana egitea da. 

• Pilotajearen datuak (urria – maiatza) 

o 2.458 erabiltzaile bakar artatu ziren. 5.700 jarduera baino gehiago egin ziren. 
Erabiltzaileen %50etik gora behin baino gehiagotan itzuli zen. 

o Erabiltzaileen profila: %72 emakumeak. Gehienak ezkonduta. Bizitza aktiboa 
zuten eta aurretik lan-ibilbide sendoa izan zuten. 

o Aliantza-sarea: 1.019 erakunderekin lankidetza garatu zen: elkargo 
profesionalak; enpresak; udalak. 

• Beharren araberako emaitzak: Eskari gehien bi arlotan nabarmen pilatu ziren: behar 
afektibo eta sozialak eta erretiroaren ondorengo "hutsune" edo bizi-zentzuaren bilaketa. 

• Arrakasta-kasuak:  

o Komunitate-proaktibitatea: Plataforma digitalean autoantolatutako 
mikrokomunitateak sortu ziren. Adibidez, frantsesezko mintza-taldeek beren 
kabuz bidaiak antolatzen amaitu zuten. 

o Gizarte-onurako proiektuak: Chema ingeniari ohiak, bulegoaren laguntzarekin, 
"Conversaciones Imposibles" izeneko think tank eta online telebista-kanala sortu 
zuen, gizarte-polarizazioa murrizteko. Edo Loli, ostalaritzako profesional ohia, 
bere ezagutza digitalizatzera eta tabernen kudeaketari buruzko prestakuntza-
arrakastatsua eskaintzera bideratu zuten; horrela, berriro ere erabilgarri 
sentitzeko aukera izan zuen. 

• 3 Erronka operatiboak eta ondorio estrategikoak 

1. Bizi-proiektuaren hutsune kontzeptuala. Oraindik ere gizarteak gazteek soilik dutela bizi-
proiektu bat izateko eskubidea pentsatzen du. Estigma hori haustea eta erretiroaren 
aurreko pertsonei ere bizi-proiektu berriak eraikitzeko aukera zabaltzea erronka handia 
baina ezinbestekoa da. 

2. Ohiko baliabideetatik bereiztea. Baby boom belaunaldi berriak ez dira identifikatzen 
ohiko jubilatuen zentroekin. Aitzitik, beren gaitasun profesionala, soziala edo 
boluntarioa garatzeko balioa duten espazioak eskatzen dituzte. 

3. Prebentzio ikusezina. Harreman afektiboen eta sozialen gabeziak oraindik agerian ez 
daudenean esku hartzea da estrategiarik eraginkorrena eta kosturik txikiena duena. 
Horrek etorkizunean mendekotasun handiagoko egoerak edo nahi gabeko bakardade 
kronikoa prebenitzen laguntzen du. 

 

3. Jardunaldia: Erakunde-proiektuak eta kontraste-tailerra 

Laburpen Exekutiboa. Adinekoekiko Euskal Estrategia (2026–2029). Marian Olabarrieta. Eusko 
Jaurlaritzako Bizitza Beteari Laguntzeko zuzendaria 

Adinekoekiko Euskal Estrategia 2026–2029 Eusko Jaurlaritzaren plangintza demografikoan 
paradigma-aldaketa bat da. Ikuspegi tradizionala, hau da, "adineko pertsonak artatzea", gainditu 
eta, haren ordez, Bizitza Betea, zentzudun, autonomo eta harreman afektibo sendoetan 
oinarritutako gizartea elkarrekin diseinatzea proposatzen du. 

1. Egoeraren diagnostikoa (Bizitza-luzetasunaren erronka) 

Euskadi bizi-luzetasun handiko gizarte gisa sendotu da, eta horrek gaur egungo errealitatera 
egokitutako politika publikoak eskatzen ditu. Datu nagusiak 

• Euskadiko biztanleen %25,4k 65 urte edo gehiago ditu.  

• Bizi-itxaropena 87 urtekoa da emakumeen kasuan eta 81,7 urtekoa gizonen kasuan.  

• Adinekoen artean heterogeneotasun handia dago, besteak beste honako faktore hauen 
ondorioz: generoa (bakardade handiagoa emakumeengan); landa-eremua (zerbitzuak 
eskuratzeko zailtasunak); zaintza-lanak (26.500 adineko baino gehiagok mendekotasuna 
duten beste pertsona batzuk zaintzen dituzte).  

2. Esparru estrategikoa eta funtsezko dimentsioak 

Estrategia elkarlaneko kodiseinu-prozesu baten bidez eraiki da. Hiru zutabe nagusitan 
egituratzen da. 

• Bizitza Betea: Bizitza Betea ulertzen da pertsona orok bizitza osoan zehar bere bizi-
proiektua garatzeko duen eskubidetzat. Horrek esan nahi du honako hauek bermatzea: 
erabakitzeko autonomia; norberaren garapen pertsonala eta komunitatean toki bat izatea; 
aisialdia; etengabeko ikaskuntza; bizitzari zentzua ematea.  

• Belaunaldien arteko elkartasuna. Helburua da belaunaldi desberdinen arteko: kohesioa; 
elkarrekiko laguntza; erantzunkidetasuna; indartzea, komunitate inklusiboak eraikitzeko eta 
gizarte-arrakala saihesteko. 

• Laguntzaren hiru dimentsioak: Pertsonaren dimentsioa (eskubideak; aniztasuna; 
duintasuna). Testuinguruaren dimentsioa (tratu ona; ingurune egokiak; parte-hartzea) eta 
Komunitatearen dimentsioa (lurralde-berdintasuna; iraunkortasuna; komunitatearen 
sendotasuna) 

3. Esku-hartzearen bost ardatzak 

Estrategiaren helburu teorikoak jarduera-eremu zehatzetan gauzatzen dira. 

1. Trantsizioak eta bizi-proiektua Bizitza Betearen alde: Bizitzako aldaketa-garai 
nagusietan laguntza eskaintzea (erretiroa; laguntza-sareen galera). Helburua da 
pertsonak bere erabakiak hartzeko gaitasuna mantentzea eta komunitateari ekarpena 
egiten jarraitzea. 

https://www.euskadi.eus/contenidos/informacion/estrategia_mayores/eu_def/adjuntos/MEMORIA_ESTRATEGIA_VASCA_MAYORES_EU_WEB.pdf

2. Zaintzen kalitatea eta iraunkortasuna. Zaintza-eredu duin, koordinatu eta jasangarria 
sendotzea. Bereziki kontuan hartzen dira: landa-eremuko premiak eta zaintzaileentzako 
laguntzak. Azpimarratu zen zaintzaileen %35,9k 65 urte baino gehiago dituela. 

3. Nahi gabeko bakardadeari aurre egitea. Helburua da: bakardadea prebenitzea; 
komunitatearen bidez erantzutea; pertsona berriro bere ingurunearekin konektatzea; 
eguneroko bizitzari zentzua ematea. Horretarako, ingurune inklusiboak sustatzen dira. 

4. Ekintza komunitarioa, hirugarren sektorea eta belaunaldien arteko harremanak. 
Elkarte-sareak indartzea proposatzen da, belaunaldi desberdinen artean: esperientziak; 
ezagutzak; zaintzak; parteka daitezen. Auzoa eta udalerria dira elkargune nagusiak. 

5. kerketa eta berrikuntza. Ezagutza sortzea eta politika publikoen eragina ebaluatzea 
aurreikusten du, bizi-luzetasunari lotutako erronkei modu eraginkorrean erantzuteko. 

4. Proiektu eragile nagusiak 

Estrategiak 16 proiektu eragile aurreikusten ditu. Horien artean honako hauek nabarmendu 
ziren. 

1. Agenda Nagusia eta Biziaria: Gobernantza partekatua eta pertsonen autonomia nahiz 
bizi-proiektua indartzera bideratutako laguntza zuzenak. 

2. BetiON eta Zaindoo: Arriskuen telelaguntza aurreratua; zaintzaileentzako atseden-
sarea; prebentzio-ikuspegia.  

3. Senior cohousinga eta belaunaldien arteko bizikidetza. Adin desberdinetako pertsonen 
arteko: elkarbizitza autonomoa; elkarrekiko laguntza; sustatzen duten esperientzia 
pilotuak. 

4. Euskadi Lagunkoia Berria. Pertsonen eguneroko bizitza errazten duten udalerriak, 
auzoak, espazio publikoak sortzea. 

5. Senior Talentu Solidarioa: Adineko pertsonen esperientzia eta ezagutza gizartearen 
zerbitzura jartzea, honako tresna hauen bidez: boluntariotza; mentoretza; 
esperientziaren transmisioa.  

Ondorio operatiboa 

Estrategiaren ondorio nagusia argia da: Bizi-luzetasuna ez da arazo demografiko bat; gizartea 
eraldatzeko aukera bat baizik. Horregatik, estrategiak ideia hau hartu du oinarri: «Ez da bizitzari 
urteak gehitzea; urteei Bizitza Betea, harremanak eta eskubideak ematea baizik.» Horretarako, 
urteko jarraipen-txostenak egingo dira, honako alderdi hauek ebaluatzeko: pertsonen 
autonomia; bizi-proiektuen garapena; belaunaldien arteko kohesioa; politika publikoen 
benetako eragina.  

Aurkezpen dokumentu osoa gaztelaniaz Helduak Adi!ren webgunean. 

 

 

Kontraste-tailerraren memoria: Bizitza Betearen esparruan egindako ekarpenen integrazioa 

Eztabaidarako galdera: Nola lagundu adin guztietarako bidezko gizarte bat eraikitzen, gizarte- eta 
belaunaldi-aniztasunaren barruan bizikidetza erraztuko duena? Zein dira lehentasunezko 
erronkak eta ekimenak? Nola lagun dezakete erakundeek, nola lagun dezakegu guk, eta batez 
ere, nola lagun dezaket nik neuk?  

https://www.helduakadi.eus/es/estrategia-vasca-con-las-personas-mayores-2026-2029/

Ondoren World Caféko sei mahaietatik ateratako ondorio orokorrak 

1. Bizitza Beteak ikuspegi-aldaketa eskatzen du: jardueratik zentzura 

Mahai guztiek ondorioztatu zuten Bizitza Betea zahartze aktiboa edo ohiko aisialdia baino harago 
doan ikuspegi berria dela. 

Bi dimentsio uztartzen ditu: 

• Dimentsio pertsonala: barne-bakea; espiritualtasuna; adinaren trantsizioak onartzea; 
autokonozimendua.  

• Dimentsio soziala: Bizitza Betea ez da norbanakoaren proiektua bakarrik; ongizate 
komunarekin, garapen pertsonalarekin eta etengabeko ikaskuntzarekin lotutako 
prozesua da. 

2. Belaunaldien arteko arrakala gainditzeko premia 

Parte-hartzaile guztiek kezka agertu zuten gazteen, erretiro berriko pertsonen eta adinekoen 
artean gero eta handiagoa den urruntasunagatik. Ondorio nagusia izan zen ez dela nahikoa 
noizbehinkako jarduerak egitea. Beharrezkoak dira: belaunaldien artekotasuna hezkuntzan eta 
elkarteetan txertatzea, auzoetan eta herrietan eguneroko topagune egonkorrak sortzea eta 
elkarren inguruko estereotipoak apurtzea.  

3. Gaitasunetan eta aniztasunean oinarritutako ikuspegia 

Gizarteak eta erakundeek adinekoak ez dituzte soilik gabezien edo mendekotasunaren 
ikuspegitik ulertu behar. Aitzitik, beharrezkoa da talentua balioestea, esperientzia aitortzea, 
jakinduria partekatzea eta mentoretza eta boluntariotza sustatzea.  

Era berean, adinekoen aniztasuna modu intersekzionalean ulertu behar da, generoaren, sexu-
aniztasunaren eta jatorriaren ikuspegitik ere. 

4. Tokiko eremua eta elkartegintza funtsezko azpiegiturak dira 

Udalen eta adinekoen elkarteen egitekoa giltzarritzat jo zen. Proposamen nagusiak honako 
hauek izan ziren:  

• adinekoen zentroak ireki eta eraldatzea;  

• belaunaldien arteko espazio bihurtzea;  

• laguntza profesionala eskaintzea;  

• herri eta auzo lagunkoiak sustatzea.  

5. Hizkuntza zaintzea eta komunikazio-oztopoak gainditzea 

Komunikazioa tresna estrategikotzat jo zen. Horretarako, beharrezkoa da: 

• edadismoa eta autoedadismoa desagerraraztea;  

• hizkuntza baztertzailea edo hierarkizatzailea saihestea;  

• belaunaldi bakoitzaren komunikazio-kodeetara egokitzea;  

• benetako elkarrekikotasuna eta elkarren arteko mendekotasun positiboa sustatzea.  


